
''MAKA dengan
kemahuan beta sendiri,

satu undang-undang khas
telah digubal yang dikenali

sebagai Perintah
Pendidikan Ugama Wajib
2012. Undang-Undang ini

akan berkuat kuasa
mulai 1 Januari 2013''.

- Titah Sempena
Hari Guru Ke-22 pada
8 Zulkaedah 1433H /
24 September 2012.

HADIS yang diriwayatkan
oleh Imam al-Bukhari,

dari Abu Hurairah
Radiallahuanhu, Rasulullah

Sallallahu
Alaihi Wasallam bersabda

yang bermaksud : ''Jauhilah
oleh kamu prasangka kerana
sesungguhnya prasangka itu
sedusta-dusta perkataan''.

TAHUN 65 / BILANGAN 16 1441

5.06 5.16 6.36 7.00 12.35 3.56 6.32 7.44

5 FEBRUARI 2020 /

Berita Utama

BANDAR SERI BEGAWAN, Selasa, 4
Februari. - Bersempena Hari Kanser
Sedunia yang disambut setiap 4 Februari,
Menteri Kesihatan, Yang Berhormat Dato
Seri Setia Dr. Awang Haji Md. Isham bin
Haji Jaafar berkesempatan untuk
mengulas lebih lanjut terhadap sambutan
berkenaan.

Lazimnya, Negara Brunei Darussalam
juga tidak ketinggalan untuk sama-sama
bergiat aktif dalam meningkatkan
kesedaran dan mengambil beberapa
tindakan serta langkah bagi mencegah
dan mengurangkan kesan
penyakit kanser.

Tema Hari Kanser Sedunia pada tahun
ini hingga tahun 2021 adalah 'Saya
Adalah dan Saya Akan' (I Am and I Will).

Kempen selama tiga tahun ini menyeru
orang ramai untuk memberikan
komitmen untuk bertindak secara positif
dalam sama-sama mengurangkan satu
pertiga jumlah kematian pramatang yang
berpunca daripada penyakit kanser dan
penyakit tidak berjangkit menjelang
tahun 2030.

Pada tahun 2018, kira-kira 644 orang
warga negara dan penduduk tetap di
Negara Brunei Darussalam dikesan
menghidap penyakit kanser dan jumlah
kematian akibat kanser pada tahun yang
sama adalah sebanyak 304 kematian.
Dalam erti kata lain, pada
tahun 2018, penyakit kanser
menyebabkan kira-kira satu dalam empat
(sebanyak 28 peratus) kematian dalam
kalangan warga negara dan penduduk
tetap di negara ini.

Tingkat keberkesanan
strategi kawalan kanser

Siaran Akhbar :
Kementerian Kesihatan

Ke muka 5

Dikehendaki jalani
pengasingan diri
selama 14 hari!

BANDAR SERI BEGAWAN, Selasa, 4
Februari. - Sebagai sebahagian dari respons
kebangsaan terhadap situasi Coronavirus Baharu
(2019 n-CoV) yang sedang melanda beberapa
kawasan di Republik Rakyat China dan beberapa
buah negara lain, Kementerian Kesihatan telah
memperkenalkan dasar pengasingan diri
(self-isolation) bagi individu-individu yang telah
kembali atau akan kembali ke Negara Brunei
Darussalam (NBD) dari Republik Rakyat
China.

Dasar tersebut mengandungi perkara-perkara
berikut iaitu bagi sesiapa yang telah berada di
Republik Rakyat China dalam masa 14 hari
sebelum tiba di NBD dan dibenarkan masuk ke
negara ini akan dikehendaki untuk menjalani
pengasingan diri (self-isolation) selama 14
hari.

Siaran Akhbar :
Kementerian Kesihatan

Ke muka 6

TINJAU operasi banteras
jenayah merentas
sempadan Muka 4

GALAKKAN belia
mengimarahkan masjid

Muka 7

Muka 9

MEMBENTUK keluarga
sakinah raih berkat
berumah tangga

UNGGAKAN / Indangan
masih relevan pada
zaman moden Muka 21

Berkenan berangkat
ke Majlis Perjumpaan Dua Hala

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah ibni Al-Marhum Sultan Haji Omar 'Ali
Saifuddien Sa'adul Khairi Waddien, Sultan dan Yang Di-Pertuan Negara Brunei Darussalam berkenan berangkat ke Majlis Perjumpaan Dua Hala
bersama Perdana Menteri, United Kingdom of Great Britain and Northern Ireland, The Right Honourable Boris Johnson, bertempat di
No. 10, Downing Street, London. - Foto : Haji Ariffin Mohd. Noor / Morshidi (Lihat muka 3).

HASRAT NEGARA

Asas bola jaring baik
perlu dibangunkan

SABDA Yang Teramat Mulia Paduka Seri
Pengiran Anak Puteri Fadzilah Lubabul
Bolkiah binti Kebawah Duli Yang Maha
Mulia Paduka Seri Baginda Sultan
Haji Hassanal Bolkiah Mu'izzaddin
Waddaulah selaku Ketua Pasukan Bola
Jaring Kebangsaan Negara Brunei
Darussalam Royal Bees yang dibacakan
oleh Penolong Ketua Pasukan,
Dayangku Khalisha binti Pengiran
Abdul Rahman pada Mesyuarat Post
Mortem Kejohanan Sukan SEA Ke-30,
Republik Filipina pada Rabu, 26
Jamadilawal 1441 Hijrah bersamaan
22 Januari 2020 Masihi di Dewan Kuliah,
Stadium Negara Hassanal Bolkiah.

Terjemahan dari teks asal dalam
bahasa Inggeris oleh

Haah Apsah Haji Sahdan

''BAGI Royal Bees, tidak ada yang mudah tanpa dedikasi, disiplin
dan semangat sebenar. Untuk mengekalkan kegemilangan adalah

satu cabaran. Tetapi saya percaya, kita boleh kerana
kita sentiasa berusaha untuk menyahut cabaran.

Dan tidak mustahil untuk mencapainya seperti mana kita
sekarang dan dengan sokongan dari semua; ibu bapa kita;

rakan-rakan dan keluarga kita dan bersama-sama dengan Majlis
Olimpik Kebangsaan Negara Brunei Darussalam, Kementerian

Kebudayaan, Belia dan Sukan, Kementerian Pendidikan,
Persatuan Bola Jaring Brunei dan agensi-agensi berkaitan lain

yang meminati sukan bola jaring, ia
tidak mustahil.''

Berkenan menandatangani perjanjian
'The Exchange of Letters'

LONDON, UNITED
KINGDOM, Selasa, 4 Februari.
- Kebawah Duli Yang Maha
Mulia Paduka Seri Baginda
Sultan Haji Hassanal Bolkiah
Mu'izzaddin Waddaulah ibni
Al-Marhum Sultan Haji Omar
'Ali Saifuddien Sa'adul
Khairi Waddien, Sultan dan

Yang Di-Pertuan Negara
Brunei Darussalam berkenan
menandatangani perjanjian 'The
Exchange of Letters' dalam
bidang pertahanan bersama The
Right Honourable Perdana
Menteri United Kingdom of
Great Britain and Northern
Ireland yang mewakili Kerajaan

British. Majlis penandatanganan
tersebut telah diadakan di No. 10,
Downing Street, London.

Berangkat mengiringi
Kebawah Duli Yang Maha Mulia
Paduka Seri Baginda Sultan dan
Yang Di-Pertuan Negara Brunei
Darussalam ke majlis tersebut
ialah Duli Yang Teramat Mulia

Paduka Seri Pengiran Muda
'Abdul Mateen.

Kedua-dua buah negara telah
sekian lama menjalinkan
kerjasama dalam bidang
pertahanan dan Pertukaran nota
tersebut bertujuan
memperkuatkan lagi hubungan
pertahanan dengan memupuk

kerjasama yang erat antara
Angkatan Bersenjata Diraja
Brunei dan Angkatan Bersenjata
British dalam bidang
kepentingan bersama seperti
latihan, bantuan operasi dan
bencana, dan perkongsian
kepakaran profesional termasuk
isu keselamatan.

Berkenan berangkat
ke Majlis Perjumpaan Dua Hala

LONDON, UNITED KINGDOM, Selasa, 4
Februari. - Kebawah Duli Yang Maha Mulia
Paduka Seri Baginda Sultan Haji Hassanal
Bolkiah Mu'izzaddin Waddaulah ibni
Al-Marhum Sultan Haji Omar 'Ali Saifuddien
Sa'adul Khairi Waddien, Sultan dan Yang
Di-Pertuan Negara Brunei Darussalam, hari
ini, berkenan berangkat ke Majlis Perjumpaan
Dua Hala bersama Perdana Menteri, United
Kingdom of Great Britain and Northern
Ireland, The Right Honourable Boris Johnson,
bertempat di No. 10, Downing Street,
London.

Berangkat mengiringi Kebawah Duli Yang
Maha Mulia Paduka Seri Baginda Sultan dan
Yang Di-Pertuan Negara Brunei Darussalam ke
majlis tersebut ialah Duli Yang Teramat Mulia
Paduka Seri Pengiran Muda 'Abdul Mateen.

Semasa majlis tersebut, Kebawah Duli Yang
Maha Mulia dan The Right Honourable
membincangkan mengenai isu-isu yang
mempunyai kepentingan bersama seperti
pertahanan, perdagangan, perubahan iklim, dan
hubungan ASEAN-UK serta menyentuh
mengenai hal ehwal kerjasama dua hala yang
lain antara Negara Brunei Darussalam dan
United Kingdom.

Kebawah DYMM juga menjemput The
Right Honourable Perdana Menteri United
Kingdom of Great Britain and Northern Ireland
untuk mengadakan lawatan ke Negara Brunei
Darussalam. Kedua-dua pemimpin berhasrat
untuk mengeratkan lagi hubungan dua hala dan
juga terus komited untuk mengukuhkan
kerjasama yang sedia ada dan juga bagi masa
hadapan serta membincangkan hal-hal lain

yang memberikan manfaat kepada kedua-dua
buah negara.

Juga hadir daripada Kerajaan British ialah
Prime Minister's Military Adviser, Royal Navy,
Captain Stephen Higham; Prime Minister's
International Affairs Adviser and Deputy
National Security Adviser, Mr. David Quarrey
CMG; Pesuruhjaya Tinggi British ke Negara
Brunei Darussalam, Tuan Yang Terutama
Richard Lindsay; dan Private Secretary
(Foreign Affairs) to the Prime Minister, Tara
Soomro.

Turut hadir ke Majlis Perjumpaan tersebut
ialah Menteri di Jabatan Perdana Menteri dan
Menteri Kewangan dan Ekonomi II, Yang
Berhormat Dato Seri Setia Dr. Awang Haji
Mohd. Amin Liew bin Abdullah; dan Menteri
Hal Ehwal Luar Negeri II, Yang Berhormat
Dato Seri Setia Awang Haji Erywan bin Pehin
Datu Pekerma Jaya Haji Mohd. Yusof.

KEBAWAH Duli Yang Maha Mulia Paduka
Seri Baginda Sultan Haji Hassanal Bolkiah
Mu'izzaddin Waddaulah ibni Al-Marhum Sultan
Haji Omar 'Ali Saifuddien Sa'adul Khairi Waddien,
Sultan dan Yang Di-Pertuan Negara Brunei
Darussalam bersalaman bersama Perdana
Menteri, United Kingdom of Great Britain and
Northern Ireland, The Right Honourable Boris
Johnson, bertempat di No. 10, Downing Street,
London pada Majlis Perjumpaan Dua Hala.

Siaran Akhbar : Jabatan Perdana Menteri
Foto : Haji Ariffin Mohd. Noor / Morshidi,

Azmah Haji Ahad

KEBAWAH Duli Yang Maha Mulia berkenan berangkat menghadiri Majlis Penandatanganan
'The Exchange of Letters' dalam bidang Pertahanan dan bertukar dokumen perjanjian
tersebut bersama The Right Honourable Perdana Menteri United Kingdom of Great Britain
and Northern Ireland yang mewakili Kerajaan British. Berangkat sama, paduka anakanda
baginda, Duli Yang Teramat Mulia Paduka Seri Pengiran Muda 'Abdul Mateen.

Berangkat tiba di London,
United Kingdom

LONDON, Isnin, 3 Februari. -
Kebawah Duli Yang Maha Mulia
Paduka Seri Baginda Sultan Haji

Hassanal Bolkiah Mu'izzaddin
Waddaulah ibni Al-Marhum
Sultan Haji Omar 'Ali Saifuddien

Sa'adul Khairi Waddien, Sultan
dan Yang Di-Pertuan Negara
Brunei Darussalam berangkat
tiba di London, United Kingdom
bagi menghadiri Majlis
Perjumpaan bersama Perdana

Menteri, United Kingdom dan
Northern Ireland, The Right
Honourable Boris Johnson.

Berangkat mengiringi
Kebawah Duli Yang Maha Mulia
Paduka Seri Baginda Sultan dan

Yang Di-Pertuan Negara Brunei
Darussalam ialah Duli Yang
Teramat Mulia Paduka Seri
Pengiran Muda 'Abdul Mateen.

Keberangkatan tiba Kebawah
Duli Yang Maha Mulia Paduka
Seri Baginda Sultan dan Yang
Di-Pertuan Negara Brunei
Darussalam di Heathrow, London
dijunjung oleh Lord-in-waiting to
Her Majesty Queen Elizabeth II,
Queen of the United Kingdom of
Great Britain and Northern
Ireland, wakil Her Majesty
Queen Elizabeth II, The Right
Honourable Lord James Bethell;
Menteri Hal Ehwal Luar Negeri
II, Yang Berhormat Dato Seri
Setia Awang Haji Erywan bin
Pehin Datu Pekerma Jaya Haji
Mohd. Yusof; Pesuruhjaya
Tinggi British ke Negara Brunei
Darussalam, Tuan Yang
Terutama Richard Lindsay;
Pesuruhjaya Tinggi Negara
Brunei Darussalam ke United
Kingdom, Puan Yang Terutama
Pengiran Hajah Rooslina Weti
binti Pengiran Haji Kamaludin;
dan Colonel of the British Army’s
Brigade of Gurkhas, Kolonel
Jody Davies.

Siaran Akhbar : Jabatan Perdana Menteri
Foto : Haji Ariffin Mohd. Noor / Morshidi

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah ibni Al-Marhum Sultan Haji Omar 'Ali
Saifuddien Sa'adul Khairi Waddien, Sultan dan Yang Di-Pertuan Negara Brunei Darussalam berangkat tiba di London, United Kingdom bagi menghadiri
Majlis Perjumpaan bersama Perdana Menteri, United Kingdom dan Northern Ireland, The Right Honourable Boris Johnson. Berangkat mengiringi baginda
ialah Duli Yang Teramat Mulia Paduka Seri Pengiran Muda 'Abdul Mateen.

Siaran Akhbar dan Foto : Kementerian Pertahanan

ROMBONGAN Yang Berhormat Menteri Pertahanan Kedua (empat, kiri) ketika mengadakan Lawatan Kerja ke Tawau atas undangan Menteri Pertahanan Malaysia,
Yang Berhormat Haji Mohamad bin Sabu pada sesi bergambar ramai.

Tinjau operasi banteras jenayah
merentas sempadan

SABAH, MALAYSIA, Isnin, 3
Februari. - Menteri Pertahanan
Kedua, Yang Berhormat Pehin
Datu Lailaraja Mejar Jeneral (B)
Dato Paduka Seri Haji Awang
Halbi bin Haji Mohd. Yussof
sedang berada di Sabah, Malaysia
mengadakan Lawatan Kerja ke
Tawau atas undangan Menteri
Pertahanan Malaysia, Yang
Berhormat Haji Mohamad bin
Sabu.

Menyertai rombongan dan
lawatan tersebut ialah Pemerintah
Angkatan Bersenjata Diraja
Brunei (ABDB), Mejar Jeneral
Pengiran Dato Paduka Seri
Aminan bin Pengiran Haji
Mahmud.

Lawatan kerja berkenaan
dimulai dengan taklimat yang
disampaikan oleh Pemerintah
Angkatan Tugas Bersama 2,
Brigadier Jeneral Johari bin Mohd.
Jaafar di Markas Angkatan Tugas
Bersama 2, Kem Kukusan,
Tawau.

Delegasi kemudiannya dibawa
melawat ke beberapa lokasi
ketenteraan dan aset strategik di
sekitar Pantai Timur Sabah,
termasuk Pangkalan Laut Tun
Sharifah Rodziah, iaitu bekas
sebuah pelantar minyak yang
digunakan menjadi aset
keselamatan dan berfungsi sebagai
pangkalan hadapan bersepadu
yang secara strategik diletakkan di
bawah Zon Keselamatan Timur

Sabah (ESSZONE), dan berfungsi
mendukung operasi membanteras
kegiatan jenayah merentas
sempadan.

Yang Berhormat Menteri
Pertahanan Malaysia mengepalai
delegasi dari Malaysia.

Turut hadir ialah Panglima
Angkatan Tentera Malaysia, Tan

Sri Dato 'Sri Hj Affendi bin Buang;
Panglima Tentera Laut Diraja
Malaysia, Laksamana Datuk Mohd
Reza bin Mohd Sany; Panglima
Angkatan Bersama Malaysia,
Leftenan Jeneral Dato' Suhaimi bin
Haji Mohd Zuki; dan Timbalan
Ketua Setiausaha (Dasar), Ahmad
Nadzri bin Mohd. Hassan.

Lawatan tersebut memberikan
peluang kepada delegasi Negara
Brunei Darussalam (NBD) untuk
melihat dengan lebih dekat
bagaimana Angkatan Tentera
Malaysia memantau, melindungi
dan memelihara perairan negara
daripada cabaran transnasional
khusus di kawasan perairan Sabah,
Malaysia dan Selatan Filipina.

Lawatan juga pada dasarnya
bertujuan untuk mengukuhkan lagi

hubungan pertahanan dua-hala
antara NBD dan Malaysia, di
mana kedua-dua Menteri juga
mengambil peluang untuk
bertukar-tukar pandangan dan
maklumat mengenai pelbagai isu
keselamatan semasa, dan
menekankan betapa pentingnya
untuk kedua-dua belah pihak
bekerjasama rapat dalam
menangani cabaran-cabaran
tersebut.

PERUTUSAN Yang Berhormat
Menteri Kesihatan sempena Hari
Kanser Sedunia.

Siaran Akhbar dan Foto : Kementerian Kesihatan

Oleh : Nooratini Haji Abas
Foto : Ak. Mohd. Aminol Adi Azraie Pg. Haji Nikman

YANG Berhormat Menteri Kesihatan selaku Timbalan Pengerusi Lembaga Pengarah Pusat Pakar Pantai Jerudong
(PJSC) menyempurnakan penyalaan mercu tanda tersebut yang dinyalakan dengan lampu berwarna jingga dan biru
sesuai dengan tema Hari Kanser Sedunia 2020, di Crystal Arch Jerudong Park (atas dan bawah kiri).

SEBAHAGIAN daripada yang hadir pada acara penyalaan mercu berkenaan.

Tingkat keberkesanan strategi
kawalan kanser

Hari Kanser Sedunia diraikan
JERUDONG, Isnin, 3 Februari. -
Shine a Light memberikan
penekanan secara amnya
mengenai Hari Kanser Sedunia
yang disambut setiap 4 Februari
di seluruh dunia.

Di negara ini, penyalaan mercu
tanda tersebut yang dinyalakan
dengan lampu berwarna jingga
dan biru sesuai dengan tema
Hari Kanser Sedunia 2020
diadakan di Crystal Arch Jerudong
Park.

Ia disempurnakan oleh Menteri
Kesihatan, Yang Berhormat Dato
Seri Setia Dr. Awang Haji Md.
Isham bin Haji Jaafar, selaku
Timbalan Pengerusi Lembaga
Pengarah Pusat Pakar Pantai
Jerudong (PJSC).

PJSC dengan kerjasama
Jerudong Park Country Club
(JPCC) menyalakan lampu
tersebut bertujuan untuk
meningkatkan kesedaran orang
ramai mengenai kanser juga
untuk mengurangkan kadar
kematian yang disebabkan oleh

kanser.
Selain itu, ia juga untuk

memberikan pengajaran serta
menggalakkan semua pihak untuk
mengambil tindakan-tindakan
yang tertentu ke arah mencegah
kanser.

Penyalaan Crystal Arch di
Jerudong Park itu akan terus
diadakan hingga 9 Februari 2020
sempena sambutan berkenaan.

Selain meraikan bersama
pesakit-pesakit kanser di JPSC,
aktiviti-aktiviti lain termasuklah
acara berjalan kaki, berlari dan
berbasikal pada 9 Februari nanti
yang akan diadakan dengan
kerjasama Pusat Promosi
Kesihatan, Kementerian
Kesihatan.

Juga hadir, Timbalan Menteri
Kewangan (Ekonomi),
Kementerian Kewangan dan
Ekonomi, Yang Mulia Dato Seri
Paduka Dr. Haji Abdul Manaf
bin Haji Metussin, selaku
Pengerusi Lembaga Pengarah
JPCC.

Jumlah penghidap penyakit
kanser juga menunjukkan
peningkatan sebanyak 17 peratus
dalam tempoh lima tahun dari
tahun 2014 - 2018 berbanding
tahun 2009 - 2013. Menurut
statistik yang diperoleh daripada
Daftar Kanser Negara Brunei
Darussalam pada tahun yang sama,
risiko bagi seorang lelaki untuk
menghidap kanser di sepanjang
hayatnya ialah 27 peratus atau satu
dalam empat, manakala risiko bagi
perempuan pula ialah 29 peratus
atau satu dalam tiga.

Antara jenis penyakit kanser
yang tertinggi dalam kalangan
lelaki adalah Kolorektal (53 kes);
Paru-paru (25 kes); dan Hati dan
Prostat (kedua-duanya 18 kes).
Dalam kalangan perempuan
pula, Kanser Payudara (100 kes),
diikuti oleh Kanser Kolorektal
(49 kes) dan Kanser Korpus Uteri
atau Rahim (32 kes).

Apa yang perlu kita ketahui ialah
sekurang-kurangnya satu pertiga
penyakit kanser boleh dicegah
dengan mengatasi atau mengawal
enam faktor-faktor risiko utama
penyebab kanser. Faktor-faktor
risiko itu adalah perilaku dan
pemakanan yang tidak seimbang,
indeks jisim badan atau Body
Mass Index (BMI) yang tinggi,
pengambilan sayur-sayuran dan
buah-buahan yang rendah atau

tidak mencukupi, gaya hidup yang
tidak aktif, penggunaan tembakau
dan pengambilan alkohol.

Justeru, memandangkan
kesemua faktor risiko kanser
tersebut boleh dicegah, adalah
perlu bagi kita sama-sama
menghindarinya dan mengikut
beberapa langkah gaya hidup sihat
seperti berhenti merokok dan
mengelakkan dari pendedahan
pada asap rokok pasif dan
mengekalkan berat badan yang
sihat daripada kanak-kanak dan
sepanjang hayat.

Seterusnya memastikan
pengambilan 2 - 3 sajian
buah-buahan dan 2 - 3 sajian
sayur-sayuran setiap hari,
mengurangkan pengambilan
makanan yang mempunyai lemak
yang tinggi atau berlebihan dan
melakukan kegiatan fizikal
sekurang-kurangnya 30 minit, lima
kali atau lebih dalam seminggu.

Selain dari penjagaan kesihatan
diri, Yang Berhormat Menteri turut
menyarankan agar kita semua
mengambil langkah-langkah
secara proaktif untuk mencegah
kesan penyakit kanser dengan
mengesan tanda-tanda awal
penyakit tersebut melalui
pemeriksaan saringan kanser
agar ia dapat dirawat di peringkat
awal lagi.

Pada awal tahun
2019, Kementerian Kesihatan

memperkenalkan dan melancarkan
Program Pemeriksaan Kesihatan
Kebangsaan (National Health
Screening Programme) sebagai
usaha untuk meningkatkan
keberkesanan strategi pengawalan
penyakit - penyakit tidak
berjangkit, khususnya bagi faktor
risiko Kardiovaskular seperti
penyakit tekanan darah tinggi,
diabetis dan kolesterol tinggi.

Tujuan program tersebut adalah
untuk mengesan awal dan
mengawal faktor-faktor risiko
penyakit Kardiovaskular serta
mencegah dari terjadinya
komplikasi penyakit-penyakit
berkenaan melalui rawatan awal.

Selain daripada itu, dalam
meningkatkan lagi usaha pihak
Kementerian Kesihatan untuk
menangani masalah penyakit
kronik seperti kanser, Kementerian
Kesihatan juga memperkenalkan
Program Pemeriksaan Kanser
Kolorektal dan Program
Pemeriksaan Kanser Payudara, di
samping Pemeriksaan Kanser
Serviks yang sedia ada, sebagai
program susulan di bawah
Program Pemeriksaan Kesihatan
Kebangsaan pada November
2019.

Antara tujuan utama Program
Pemeriksaan Kanser Kolorektal
dan Program Pemeriksaan Kanser
Payudara ini adalah untuk
pengesanan awal Kanser
Kolorektal dan Kanser Payudara,
pencegahan atau pengesanan awal
komplikasi Kanser Kolorektal dan
Kanser Payudara dan pengurangan

kadar kematian pra-matang
iaitu kematian di antara umur
30 hingga 70 tahun
yang disebabkan oleh Kanser
Kolorektal dan Kanser Payudara.

Baru-baru ini jua, Kementerian
Kesihatan bekerjasama bersama
pihak Pantai Jerudong Specialist
Centre (PJSC), khususnya Early
Detection & Cancer Prevention
Services (EDCP) dalam
pencegahan penyakit kanser bagi
mendukung matlamat Kerajaan
Kebawah Duli Yang Maha Mulia
Paduka Seri Baginda Sultan Haji
Hassanal Bolkiah Mu'izzaddin
Waddaulah ibni Al-Marhum
Sultan Haji Omar 'Ali Saifuddien
Sa'adul Khairi Waddien,
Sultan dan Yang Di-Pertuan
Negara Brunei Darusalam dalam
mencapai Wawasan Brunei 2035
dengan meningkatkan kualiti
kehidupan termasuk status
kesihatan masyarakat.

Pada tahun ini, Kementerian
Kesihatan melalui Pusat Promosi
Kesihatan sekali lagi akan
bekerjasama dengan Pantai
Jerudong Specialist Centre
(PJSC); Persatuan Majlis
Kesejahteraan Masyarakat
(MKM); Brunei Breast Cancer
Support Group (BCSG); Yayasan
Kanser Kanak-Kanak (Yaska)
Negara Brunei Darussalam serta
pihak badan bukan kerajaan
(NGOs) lain untuk mengadakan
sambutan Hari Kanser Sedunia
2020 di peringkat negara dengan
mengadakan Aktiviti Riadah
Berjalan, Berlari dan Berbasikal

pada Ahad, 9 Februari 2020 di
Program Bandarku Ceria di
Taman Haji Sir Muda Omar
'Ali Saifuddien, Bandar Seri
Begawan.

Oleh yang demikian,
Yang Berhormat Menteri
mengalu-alukan orang ramai untuk
sama-sama menyertai aktiviti ini
dan marilah kita sama-sama
bertekad untuk memberi
komitmen yang tinggi dalam
sama-sama bertindak bagi
meningkatkan kesedaran
mengenai penyakit kanser juga
langkah-langkah pencegahan
dalam mengurangkan kesan dan
risiko menghidap penyakit kanser
di Negara Brunei Darussalam.

Untuk maklumat lanjut
mengenai Program Pemeriksaan
Kesihatan Kebangsaan, orang
ramai boleh melayari laman
sesawang www.ppkk.gov.bn atau
pun laman sesawang Kementerian
Kesihatan di www.moh.gov.bn,
atau menghubungi Talian
Darussalam 123.

Dari muka 1

Oleh : Hajah Siti Zuraihah Haji Awang Sulaiman
Foto : Hernie Suliana Haji Othman

PUAN Yang Terutama Duta Besar Istimewa dan Mutlak Republik Islam Iran Ke
Negara Brunei Darussalam (NBD) memperkenalkan salah satu kulinari persia
kepada Yang Mulia Timbalan Menteri Kewangan (Ekonomi), Kementerian
Kewangan dan Ekonomi (kiri) selaku Pengerusi Ahli Lembaga Pengarah Royal
Brunei Catering.

Nikmati keunikan masakan
Iran di Anjung Saujana

BERAKAS, Selasa, 4 Februari. -
Orang ramai kini berpeluang
merasakan keenakan serta
keunikan masakan Iran semasa
berlangsungnya promosi 'Taste of
Iran' yang dianjurkan oleh
Restoran Anjung Saujana,
Lapangan Terbang Antarabangsa
Brunei, bermula 4 hingga 9
Februari 2020 ini.

Promosi anjuran Restoran
Anjung Saujana dengan kerjasama
Kedutaan Republik Islam Iran di
Negara Brunei Darussalam
menawarkan beberapa kulinari
persia antaranya Zeresh Polo (Nasi
Barberry Saffron), Joojeh Kebab
(Kebab Ayam Saffron Persia),
Khoresh Ghormeh Sabzi (Kacang
dan Kambing Rebus berempah),

Tah Chin Morgh (Nasi Bakar
Saffron dengan ayam dan yogurt),
Za'atar Man'ouche, Persian
Halwa, Shole Zard dan banyak
lagi.

Promosi berkenaan dilancarkan
malam tadi oleh Timbalan Menteri
Kewangan (Ekonomi),
Kementerian Kewangan dan
Ekonomi, Yang Mulia Dato Seri
Paduka Dr. Haji Abdul Manaf
bin Haji Metussin yang
juga selaku Pengerusi Ahli
Lembaga Pengarah Royal Brunei
Catering bersama dengan Duta
Besar Istimewa dan Mutlak
Republik Islam Iran Ke
Negara Brunei Darussalam,
Puan Yang Terutama Homeira
Rigi.

Siaran Akhbar : Jabatan Majlis-Majlis Mesyuarat

Sesi Dialog Belia
bersama Ahli-ahli
MMN, 8 Februari

BANDAR SERI BEGAWAN, Selasa, 4 Februari. - Satu sesi dialog
belia bersama dengan Ahli-ahli Majlis Mesyuarat Negara
(MMN)akan diadakan untuk memberi peluang kepada pelajar
daripada Institusi-institusi Pengajian Tinggi dari dalam dan luar
negara bagi menyuarakan pendapat dan idea-idea mereka untuk
kemajuan dan pembangunan negara.

Dialog belia ini akan diadakan pada Sabtu, 8 Februari dari jam
9.00 hingga 11.00 pagi di Auditorium, Bangunan MMN.

Dialog ini akan dihadiri oleh Yang Berhormat Fdr. Ar. Siti
Rozaimeriyanty binti Dato Seri Laila Jasa Awang Haji Abdul
Rahman, Yang Berhormat Dayang Nik Hafimi binti Abdul Haadii,
Yang Berhormat Dayang Khairunnisa binti Awang Haji Ash'ari dan
Yang Berhormat Awang Iswandy bin Ahmad.

Para pelajar yang berminat untuk menyertai bolehlah mendaftar
melalui http://bit.ly/legcohei2020. Tempat duduk adalah terhad.

Bagi sebarang pertanyaan bolehlah menghubungi +673 811 4194
(Adibah).

Dikehendaki jalani pengasingan
diri selama 14 hari!

Siaran Akhbar :
Kementerian Kesihatan

Manakala, rakyat atau penduduk
tetap NBD yang sedang berada di
Republik Rakyat China (tanpa
mengira wilayah) boleh
dibenarkan untuk masuk kembali
ke NBD.

Mereka akan dikehendaki untuk
menjalani pengasingan diri
(self-isolation) selama 14 hari.
Dalam pada itu, mana-mana rakyat
atau penduduk tetap NBD yang
sakit dan sedang berada di
Republik Rakyat China adalah
dinasihatkan untuk menangguhkan
kepulangan mereka ke negara ini
dan adalah dinasihatkan untuk
mendapatkan bantuan pihak
Kedutaan NBD di Republik
Rakyat China untuk nasihat
selanjutnya.

Dan perkara ketiga, apabila tiba
di NBD, mereka hendaklah pergi
ke kaunter Kesihatan Pelabuhan
dan maklumkan kepada

kakitangan yang bertugas yang
mereka baru tiba dari Republik
Rakyat China.

Borang akan diberikan untuk
diisikan dan maklumat
pengasingan diri untuk membantu
orang tersebut semasa tempoh
pengasingan akan diberikan.

Dalam masa yang sama, orang
ramai adalah dinasihatkan untuk
tidak berkunjung ke Republik
Rakyat China dan menangguhkan
perjalanan yang tidak penting ke
Republik Rakyat China.

Ini adalah bagi mengawal
kemasukan penyakit berkenaan ke
negara ini yang mana telah
diketahui dapat menjangkiti dari
manusia ke manusia.

Individu-individu yang
memenuhi kriteria pengasingan
diri adalah diwajibkan, di bawah
Akta Penyakit Berjangkit, Bab
204, untuk menahan diri dari
sebarang kegiatan-kegiatan awam,
dan memantau kesihatan mereka

selama 14 hari dari tarikh
kedatangan kembali ke Negara
Brunei Darussalam.

Kementerian Kesihatan
menasihatkan orang ramai untuk
tidak merasa cemas atau panik
mengenai situasi ini.

Dasar pengasingan diri ini telah
diperkenalkan untuk memastikan
kesihatan serta kesejahteraan
individu-individu terjejas dan
masyarakat umum juga akan
dilindungi.

Kementerian Kesihatan juga
menggesa bagi mendapatkan
kerjasama orang awam, para
majikan, dan pihak-pihak
berkepentingan lain dalam
perlaksanaan dasar ini.

Orang ramai boleh mendapatkan
maklumat lanjut mengenai dasar
pengasingan diri (self-isolation)
tersebut di laman sesawang
Kementerian Kesihatan di
www.moh.gov.bn atau
menghubungi Bahagian Kawalan
Penyakit melalui e-mel di
dcd.bruhims@moh.gov.bn atau
melalui telefon di talian +673
2380316 / +673 2380318.

MAJLIS pelancaran promosi 'Taste
of Iran' dihadiri oleh Yang Mulia
Timbalan Menteri Kewangan
(Ekonomi), Kementerian Kewangan
dan Ekonomi selaku Pengerusi Ahli
Lembaga Pengarah Royal Brunei
Catering bersama PYT Duta Besar
Istimewa dan Mutlak Republik Islam
Iran Ke NBD.

Pengarah Urusan RBC, Haji Jeff
Hadiman bin Dato Paduka Haji
Danial dalam ucapannya antara
lain menyatakan Kedutaan
Republik Islam Iran ke Negara
Brunei Darussalam membawa
seorang Cef dari Iran iaitu Cef
Ahmad Karbalaee, yang
merupakan kulinari cef dari
Kementerian Hal Ehwal Luar Iran
dan mempunyai lebih 30 tahun
pengalaman dalam kulinari
Persia.

Menurutnya lagi, promosi ini
merupakan pertama kali diadakan
pada skala besar di negara ini
dan ianya adalah satu
penghargaan bagi pihak RBC
dan Anjung Saujana kerana
dipilih oleh Kedutaan Islam Iran
selaku venue pilihan bagi
penganjuran promosi
berkenaan.

Promosi makan malam bufet
tersebut akan bermula pukul 6.30
petang hingga 10 malam setiap
hari dengan harga BND26.90 bagi
dewasa dan BND12 bagi setiap
kanak-kanak berumur 5 hingga 11
tahun.

Sepanjang promosi berkenaan,
pemegang kad RBC Dining
Privilege juga berpeluang

menikmati diskaun sebanyak 10
peratus.

Bagi sebarang tempahan
bolehlah menghubungi Restoran
Anjung Saujana di

talian +673 2331853 atau
mengikuti laman Instagram
@anjungsaujanarestaurant dan
Facebook bagi mengetahui
sebarang promosi terkini.

PROMOSI 'Taste of Iran' yang dianjurkan oleh Restoran Anjung Saujana,
Lapangan Terbang Antarabangsa Brunei akan berlangsung bermula 4
hingga 9 Februari 2020.

Berita dan Foto : Hernie Suliana Haji Othman

HADIR selaku tetamu kehormat pada Majlis Resepsi sempena Hari Angkatan Tentera Diraja Thai,
Pemerintah Angkatan Tentera Udara Diraja Brunei dan isteri (kiri), sementara gambar kanan, antara
jemputan yang hadir pada majlis tersebut.

Berita dan Foto : Dk. Vivy Malessa Pg. Ibrahim

PEMANGKU Pengarah Hal Ehwal
Masjid, Kementerian Hal Ehwal
Ugama ketika memberikan ucapan.

KUMPULAN Belia Masjid, MOAS, yang juga dikenali dengan Kumpulan Syababus Salam Masjid Omar 'Ali Saifuddien merupakan harapan dan aset negara (kiri
dan kanan).

Galakkan belia
mengimarahkan masjid

BANDAR SERI BEGAWAN,
Isnin, 3 Februari. - Dengan
harapan untuk meneraju masa
depan perkembangan negara, belia
merupakan harapan dan aset
negara yang sangat penting untuk
dijaga dan dipelihara.

Kepentingan belia sentiasa
ditekankan, sekali gus menyahut
seruan Kebawah Duli Yang Maha

Mulia Paduka Seri Baginda
Sultan Haji Hassanal Bolkiah
Mu'izzaddin Waddaulah ibni
Al-Marhum Sultan Haji Omar 'Ali
Saifuddien Sa'adul Khairi
Waddien, Sultan dan Yang
Di-Pertuan Negara Brunei
Darussalam dalam melahirkan
belia yang beriman dan proaktif.

Sehubungan itu, Masjid Omar

'Ali Saifuddien (MOAS) telah
menubuhkan Kumpulan Belia
Masjid untuk masjid berkenaan
dengan tujuan untuk
mengimarahkan masjid serta
mendorong agar belia-belia yang
tinggal di kawasan Bandar Seri
Begawan dan sekitarnya dapat
mengisi masa lapang mereka
dengan aktiviti-aktiviti yang
bermanfaat.

Dengan tertubuhnya Kumpulan
Belia MOAS ini secara tidak
langsung akan mendekatkan lagi

para belia dan beliawanis dengan
masjid. Selain itu, ia juga akan
dapat membantu pegawai-pegawai
masjid dalam meramaikan dan
mengimarahkan lagi masjid untuk
melakukan aktiviti-aktiviti yang
dikendalikan oleh masjid
berkenaan.

Majlis penubuhan kumpulan
tersebut yang berlangsung di
masjid berkenaan juga bertujuan
untuk memperkenalkan kumpulan
tersebut secara rasmi, khususnya
kepada jemaah masjid dan

penduduk sekitar Bandar Seri
Begawan umumnya.

Kumpulan Belia Masjid ini
diharap akan dapat memberi
peluang kepada para peserta untuk
mengikuti aktiviti-aktiviti yang
dikendalikan, khususnya di bawah
Takmir Belia dan Beliawanis
Masjid Omar 'Ali Saifuddien.

Hadir selaku tetamu kehormat
majlis dan menyampaikan sijil
penyertaan kepada kumpulan belia
berkenaan ialah Pemangku
Pengarah Hal Ehwal Masjid,
Awang Haji Amir Hisham bin Haji
Masri.

Dengan pelancaran Kumpulan
Belia Masjid, MOAS,
kumpulan tersebut kini dikenali
dengan Kumpulan Syababus
Salam Masjid Omar 'Ali
Saifuddien.

Majlis Resepsi sempena
Hari Angkatan Tentera Thai

BANDAR SERI BEGAWAN,
Isnin, 3 Februari. - Negara Brunei
Darusalam dan Kerajaan Thailand
sentiasa memperkuatkan lagi
hubungan yang rapat khususnya
dalam bidang ketenteraan dan
pertahanan dengan pelbagai
medium interaksi seperti
pertukaran lawatan, latihan dan
kursus di kesemua peringkat.

Perkara tersebut antara yang
dinyatakan oleh Duta Besar
Istimewa dan Mutlak Kerajaan
Thailand ke Negara Brunei
Darussalam, Puan Yang Terutama

Wanthanee Viputwongsakul pada
Majlis Resepsi sempena Hari
Angkatan Tentera Diraja Thai.
Majlis tersebut berlangsung
di Songket Ballroom,
Hotel Antarabangsa Rizqun,
Gadong.

Puan Yang Terutama seterusnya
mengongsikan bahawa Negara
Brunei Darussalam dan Thailand
sentiasa bekerjasama rapat dan
memperluaskan lagi platform
pelbagai hala seperti Mesyuarat
Menteri Pertahanan ASEAN atau
ADMM dan ADMM-Plus, di mana

menurutnya Mesyuarat ADMM
Ke-13 yang dipengerusikan oleh
Kerajaan Thailand tahun lalu
membuahkan hasil, terutamanya
dengan penggunaan Kertas
Konsep Mengenai Pengembangan
Infrastruktur Komunikasi
Langsung ASEAN (Concept
Paper on the Expansion of
ASEAN Direct Communications
Infrastructure - ADI) kepada
negara-negara Plus.

''ADI merupakan salah satu
inisiatif yang diterajui oleh Negara
Brunei Darussalam semasa
menjadi pengerusi pada tahun
2013 dan ia merupakan
sumbangan penting kepada
langkah membangun keyakinan

dalam proses ADMM. Thailand
akan terus menyokong inisiatif
Brunei dan mengalu-alukan
Negara Brunei Darussalam selaku
Pengerusi ADMM pada tahun
hadapan,'' tambah PYT.

Seterusnya, PYT mengulangi
komitmen Thailand dalam
meningkatkan hubungan dua hala
dengan Brunei Darussalam dalam
setiap aspek termasuk ikatan
pertahanan, yang akan
menyumbang untuk mengekalkan
persekitaran yang damai di rantau
ASEAN dan seluruh dunia
di masa yang akan datang.

Hadir mewakili kerajaan
Kebawah Duli Yang Maha Mulia
Paduka Seri Baginda Sultan Haji

Hassanal Bolkiah Mu'izzaddin
Waddaulah ibni Al-Marhum
Sultan Haji Omar 'Ali Saifuddien
Sa'adul Khairi Waddien, Sultan
dan Yang Di-Pertuan Negara
Brunei Darussalam ialah
Pemerintah Angkatan Tentera
Udara Diraja Brunei, Brigadier
Jeneral (U) Dato Seri Pahlawan
Haji Hamzah bin Haji Sahat
dan isteri.

Sambutan Hari Angkatan
Tentera Diraja Thailand diraikan
setiap 18 Januari untuk
memperingati keberanian dan
kepimpinan Raja Naresuan (King
Naresuan The Great) yang
berjuang untuk kebebasan dan
perpaduan kerajaan Thailand.

Siaran Akhbar dan Foto : Jabatan Perikanan

PARA peserta Kursus Keperluan Eksport dan Pelaksanaan Hazard Analysis Critical Control Point (HACCP) bagi Komoditi Ikan, yang terdiri daripada para pegawai dan kakitangan Jabatan
Perikanan, Jabatan Pertanian dan Agrimakanan, Bahagian Keselamatan Makanan dan Kawalan Kualiti, Kementerian Kesihatan juga pengusaha-pengusaha industri pemprosesan produk
makanan laut pada sesi bergambar ramai.

Siaran Akhbar dan Foto :
Kumpulan Syababul Iman, Masjid Sultan Sharif Ali Sengkurong

ANTARA Ahli Jawatankuasa Penuntut dan Prefek yang menyertai
aktiviti-aktiviti yang bukan sahaja menguji kemampuan berfikir pelajar dalam
bertindak secara berpasukan, malahan juga menyepadukan nilai-nilai
keagamaan (atas dan kanan).

Eksport Industri Perikanan
negara bernilai BND40.71 juta

MUARA, Isnin, 3 Februari. -
Kementerian Sumber-Sumber
Utama dan Pelancongan (KSSUP)
melalui Jabatan Perikanan
mengadakan Kursus Keperluan
Eksport dan Pelaksanaan Hazard
Analysis Critical Control Point
(HACCP) bagi Komoditi Ikan
selama lima hari bermula 27
Januari hingga 1 Februari 2020.

Majlis yang berlangsung di
Dewan Nur Huda, Kompleks
Perikanan Muara itu dihadiri oleh
Pemangku Pengarah Perikanan,
Kementerian Sumber-Sumber
Utama dan Pelancongan, Dayang
Noraini binti Haji Anggas,
sekali gus menyempurnakan

Penyampaian Sijil-sijil Kursus
berkenaan.

Kursus ini dihadiri oleh seramai
35 orang peserta dari Jabatan
Perikanan, Jabatan Pertanian
dan Agrimakanan, Bahagian
Keselamatan Makanan dan
Kawalan Kualiti, Kementerian
Kesihatan juga pengusaha-
pengusaha industri pemprosesan
produk makanan laut dan lain-lain
pengusaha tempatan dalam sektor
perikanan.

Kursus yang diadakan ini
merupakan salah satu usaha
dan langkah-langkah Jabatan
Perikanan sebagai Pihak Berkuasa
Kompeten (competent authority)

bagi komoditi ikan dan
yang bertanggungjawab untuk
memastikan syarikat-syarikat dan
pengusaha industri pemprosesan
makanan laut di negara
ini mengamalkan dan mematuhi
garis pandu amalan kebersihan
di dalam setiap peringkat
pemprosesan di kilang
bagi mematuhi garis pandu
keselamatan makanan laut.

Untuk itu, dua orang pakar dari
Bahagian Keselamatan dan Kualiti
Makanan, Kementerian Kesihatan
Malaysia telah pun dijemput untuk
menjalankan kursus tersebut.

Di antara objektif utama kursus
ini adalah untuk memberikan
pengetahuan terperinci dan
membimbing syarikat-syarikat
industri pemprosesan ikan untuk
memenuhi dan mematuhi garis
pandu yang terdapat dalam Manual

Keperluan Kebersihan bagi Kilang
Pemprosesan Ikan Negara Brunei
Darussalam.

Pengiktirafan Hazard Analysis
and Critical Control Points
(HACCP) diwujudkan bagi
memberi pengiktirafan rasmi
kepada industri yang mencapai dan
mengamalkan elemen-elemen
HACCP, sekali gus memenuhi
kehendak-kehendak keselamatan
makanan dan kehendak
pengguna.

Di samping itu sebagai langkah
pengesahan amalan kebersihan
ialah dengan perlaksanaan sistem
Hazard Analysis and Critical
Control Point (HACCP) yang
mana merupakan salah satu
keperluan sanitari oleh
kebanyakan negara pengimport ke
atas komoditi makanan laut dan
seterusnya menembusi pasaran

eksport.
Dengan adanya kursus ini, ia

akan dapat meningkatkan
kompetensi pegawai-pegawai
yang melaksanakan pemeriksaan
audit ke atas keselamatan makanan
di premis kilang pemprosesan
makanan sama ada kilang
pemprosesan makanan dari
sumber pertanian atau makanan
laut.

Industri Perikanan di Negara
Brunei Darussalam berpotensi
bagi pasaran eksport bernilai
BND40.71 juta bagi tahun 2020
dan Negara Brunei Darussalam
mendapat akses pasaran
antarabangsa bagi produk
perikanan iaitu negara ASEAN,
Kesatuan Eropah (EU), Amerika
Syarikat, Jepun, Australia, Taiwan,
Republik Rakyat China, Kanada
dan Korea.

Bina kepimpinan pelajar tangani masalah

BANDAR SERI BEGAWAN,
Isnin, 3 Februari. - Sekolah Ugama
Arab Menengah Perempuan Raja

Isteri Pengiran Anak Hajah Saleha
(SUAMPRIPAHS) baru-baru ini
menjemput kumpulan Syababul

Iman dari Masjid Sultan Sharif Ali
Kampung Sengkurong dan Belia
Masjid Ash-Shaliheen bagi
mengendalikan program
kepimpinan untuk para Ahli
Jawatankuasa Penuntut dan Prefek
di sekolah tersebut.

Program ini diadakan bagi
membina potensi dan
meningkatkan kemahiran
mengurus dan memimpin agar
para penuntut dapat
mengendalikan atau melaksanakan
sesuatu aktiviti ataupun majlis

dengan berkualiti dan berkesan.
Di samping itu, ia juga

diharapkan akan mampu
membantu para penuntut yang
terlibat untuk mengetahui
cara-cara mengurus ahli, membina
pasukan, bertindak secara
berpasukan dan mengetahui
cara-cara menangani masalah.

Program yang disertai seramai
23 Ahli Jawatankuasa Penuntut
dan 68 Prefek yang terdiri dari
Tahun 7 hingga Tahun 11 ini
mengetengahkan aktiviti-aktiviti,
yang bukan sahaja menguji
kemampuan berfikir pelajar dalam
bertindak secara berpasukan,
malahan juga menyepadukan
nilai-nilai keagamaan bagi
mempersiapkan mereka dalam
menghadapi cabaran dunia nyata
dan masa depan.

Fasilitator program terdiri
daripada beliawanis Kumpulan
Syababul Iman dan Masjid
Ash-Shaliheen. Kedua-dua
kumpulan belia masjid tersebut
memang dikenali aktif
mengendalikan program-program
atau aktiviti-aktiviti motivasi dan
kepimpinan di sekolah-sekolah.

Siaran Akhbar dan Poster : Kementerian Kesihatan

Talian Nasihat
Kesihatan 2019-nCoV

diaktifkan

BANDAR SERI BEGAWAN, Selasa, 4 Februari. - Kementerian
Kesihatan ingin memaklumkan kepada orang ramai bahawa
Kementerian ini akan mengaktifkan Talian Nasihat Kesihatan (Health
Advice Line) yang bertujuan untuk memberikan maklumat terkini dan
nasihat-nasihat kesihatan mengenai dengan jangkitan Coronavirus
Baharu (2019-nCoV).

Nombor-nombor Talian Nasihat Kesihatan adalah +673 2381380 dan
+673 2381383, yang mana akan mula beroperasi pada Rabu, 5 Februari
bersamaan 11 Jamadilakhir 1441.

Talian ini akan beroperasi pada waktu bekerja, iaitu Isnin hingga
Khamis dan Sabtu, jam 7.45 pagi hingga 12.15 tengah hari dan 1.30
petang hingga 4.30 petang.

Bagi panggilan di luar waktu bekerja, orang ramai boleh terus
menghubungi Talian Darussalam 123. Orang ramai juga boleh
melayari laman sesawang Kementerian Kesihatan
www.moh.gov.bn/SitePages/2019nCoV.aspx untuk maklumat lanjut
mengenai jangkitan Coronavirus Baharu (2019-nCoV).

Membentuk keluarga sakinah
raih berkat berumah tangga

BANDAR SERI BEGAWAN,
Selasa, 4 Februari. - Salah satu asas
pembentukan keluarga bahagia
dalam Islam adalah suami isteri
menjaga hak dan tanggungjawab
masing-masing.

Setiap individu mempunyai
peranan penting dalam
membentuk keluarga yang sakinah
(harmoni). Kalau hak dan
tanggungjawab ini tidak diabaikan
maka pembentukan keluarga yang
ideal boleh dicapai.

Perkara tersebut dikongsikan
oleh Pegawai Ugama di Bahagian
Khidmat Nasihat Keluarga, Awang
Hanif bin Haji Sha'ari pada
Majlis Hiwar Fiqh al-Usrah, iaitu
perbincangan mengenai 'Nafkah
dan tanggungjawab suami isteri
dalam konteks dunia moden : Isu,
cabaran dan solusi', bertempat di

Dewan Tarbiyah, Kolej Universiti
Perguruan Ugama Seri Begawan
(KUPU SB), di sini.

Awang Hanif menambah
bahawa beberapa tanggungjawab
suami kepada isteri, termasuk
menjadi ketua atau pemimpin
keluarga yang baik, kewajipan
menunjukkan pergaulan yang baik
terhadap isteri, mempunyai sifat
sabar dalam menghadapi
karenah isteri dan menerima
kekurangannya dengan penuh
kesabaran dan memberikan mas
kahwin dan nafkah semampunya.

Sementara itu jelasnya,
tanggungjawab isteri pula adalah
wajib untuk taat kepada suami,
mengurus rumah tangga, menjaga
kehormatan diri dan suami dan
sentiasa bersifat Qanaah.

Ahli-ahli panel bagi Hiwar Fiqh

Berita dan Foto : Aimi Sani

al-Usrah terdiri daripada Pegawai
Ugama di Bahagian Khidmat
Nasihat Keluarga, Jabatan Hal
Ehwal Syari'ah, Kementerian Hal
Ehwal Ugama, Awang Hanif bin
Haji Sha'ari; Pensyarah Pusat
Penataran Ilmu dan Bahasa,
Universiti Islam Sultan Sharif Ali
(UNISSA), Dr. Dayang Hajah
Ummi Fa'izah binti Haji
Abdul Rahman; Pegawai
Pembangunan Masyarakat,
Jabatan Pembangunan
Masyarakat, Dayang Nurul
Nazurah binti Jaya dan mahasiswa
Program Doktor Falsafah, KUPU
SB selaku moderator Majlis,
Pengiran Haji Muhammad Firdaus
bin Pengiran Haji Rusman.

Dayang Nurul Nazurah pula
menerangkan bahawa Jabatan
Pembangunan Masyarakat
(JAPEM) ada menerima kes-kes
keluarga yang berkaitan dengan
nafkah dan tanggungjawab. Antara
sebab nafkah terabai yang diterima
di JAPEM adalah apabila
terdapatnya kekurangan dalam
kefahaman mengenai kewajipan
menunaikan nafkah dan
tanggungjawab suami isteri,
beberapa contoh, termasuk
terjadinya cemburu buta, sikap
malas, kurang komunikasi
khususnya dalam pembahagian
tanggungjawab, terlalu bergantung
kepada isteri yang mempunyai
kerjaya, kehadiran orang ketiga
(curang) dan apabila suami atau
isteri menyalahgunakan dadah,
di mana antara kesan dari
permasalahan berkenaan adalah
isteri terpaksa memainkan dua
peranan, anak-anak yang menjadi
terabai, menjadi mangsa dan ahli
keluarga yang lain.

Sementara itu, Dr. Dayang Hajah
Ummi Fa'izah turut menjelaskan
bahawa tujuan perkahwinan
dalam Islam perlu difahami,
khususnya oleh belia-belia, bukan
semata-mata untuk menghalalkan
perhubungan tetapi ia perlu juga
bertujuan ke arah yang lebih jauh
termasuk melahirkan masyarakat
yang baik, qudwah hasanah juga
mampu untuk membantu dalam
merealisasikan negara zikir.

Justeru itu, belia perlu
mempunyai mindset yang kuat
mengenai tujuan utama menuju
perkahwinan dan memastikan
bahawa mereka boleh memenuhi
tuntutan dan tanggungjawab dalam
perkahwinan. Kepentingan untuk
memahami tujuan berkahwin
merupakan asas kefahaman antara
suami dan isteri.

''Perlu ada sikap muhasabah
dalam diri suami dan isteri
mengenai tujuan perkahwinan
sebenar dan perlu ada komunikasi

di antara suami isteri secara
konsisten bagi memastikan
komitmen suami dan isteri dalam
menjalankan tanggungjawab
rumah tangga bersama. Kelebihan
suami diwajibkan memberi nafkah
akan menimbulkan rasa taat dan
hormat isteri terhadap suami. Bila
tanggungjawab nafkah suami
dilaksanakan dengan baik, maka
isteri juga akan turut memainkan
peranan, iaitu taat kepada Suami
sebagaimana yang diperintahkan
oleh Allah Subhanahu
Wata'ala. Oleh itu, melaksanakan
tanggungjawab merupakan ikatan

suami isteri. Komunikasi yang
kuat antara suami isteri akan
menjamin rumah tangga yang
bahagia sakinah, mawaddah
warahmah, boleh meraih
keberkatan dalam rumah tangga,''
ujar Dr. Dayang Hajah Ummi
Fa'izah.

Hadir selaku tetamu
kehormat, Setiausaha Tetap
Kementerian Hal Ehwal Ugama,
Dato Seri Setia Awang Haji Abd.
Aziz bin Orang Kaya Maharaja
Lela Haji Yussof.

Juga hadir, Ra'es KUPUSB,
Dr. Haji Adanan bin Haji Basar.

AHLI-ahli penal Hiwar Fiqh al-Usrah terdiri daripada Awang Hanif bin Haji Sha'ari (kanan); Dr. Dayang Hajah Ummi
Fa'izah binti Haji Abdul Rahman (tiga, kanan); dan Dayang Nurul Nazurah binti Jaya (dua, kanan) bersama moderator
majlis, Pengiran Haji Muhammad Firdaus bin Pengiran Haji Rusman (kiri).

ANTARA yang hadir pada Majlis Hiwar Fiqh al-Usrah.

SETIAUSAHA Tetap Kementerian Hal Ehwal Ugama (dua, kiri) hadir selaku
tetamu kehormat. Juga hadir, Ra'es Kolej Universiti Perguruan Ugama Seri
Begawan (dua, kanan).

Berdaham dan batuk
ketika sembahyang

Jalankan tanggungjawab kita sebagai rakyat!

BELAIT, Selasa, 4 Februari. -
Selaku rakyat, kita perlu
menjalankan tanggungjawab
terhadap negara dan pemerintahan
dengan sentiasa menunjukkan taat
setia kepada Raja, menghormati
dan mematuhi Perlembagaan
dan undang-undang serta
pemerintahan negara, mendukung
falsafah Melayu Islam
Beraja dan mendukung matlamat
dan aspirasi Wawasan Brunei
2035.

"Jabatan Penerangan berhasrat
untuk menyuntik semangat para
peserta untuk meningkatkan lagi
peranan dan tanggungjawab
sebagai rakyat demi menjaga dan

memelihara keamanan dan
keharmonian negara," tambah
Pemangku Pegawai Penerangan
Kanan selaku Ketua Bahagian
Kenegaraan dan Kemasyarakatan,
Dayang Ruhil Amal Faridah binti
Awang Yahya semasa Majlis
Pembukaan Program Masyarakat
Bermaklumat anjuran Jabatan
Penerangan, Jabatan Perdana
Menteri bagi Kampung Pandan 'B',
Mukim Kuala Belait.

Program berlangsung di Dewan
Kemasyarakatan Kampung
Pandan, Mukim Kuala Belait,
Daerah Belait dan disertai seramai
40 peserta yang diketuai oleh
Pemangku Ketua Kampung

Pandan 'B', Awang Morney bin
Amat.

Program dilaksanakan melalui
Cawangan Penerangan Daerah
Belait bertujuan untuk
menyampaikan maklumat rasmi
mengenai dasar dan maksud
kerajaan melalui sesi taklimat,
dialog dan lawatan, agar
masyarakat terutamanya di
peringkat akar umbi dapat
memahami, menyokong dan
menghargai usaha-usaha kerajaan
dalam sama-sama membangun
negara terutamanya dalam
mencapai Wawasan Brunei 2035.

Selain itu, ia juga dihasratkan
untuk meningkatkan ilmu

pengetahuan dan membarigakan
perkembangan serta usaha-usaha
kerajaan dalam meningkatkan
taraf hidup rakyat seperti
melalui taklimat-taklimat serta
lawatan-lawatan.

Melalui program itu juga,
para peserta dijangka akan
dapat mengukuhkan matlamat
melalui sikap jati diri yang kuat
dan bersemangat dalam
terus memberikan kerjasama
mendukung aspirasi negara.

Hadir selaku tetamu kehormat,
Ahli Majlis Mesyuarat Negara,
Yang Berhormat Awang Hanapi
bin Mohd. Siput selaku Pemangku
Penghulu Mukim Labi.

Oleh : Noraisah Haji Muhammed
Foto : Dk. Nur Hafilah Pg. Osman

PMB salurkan maklumat jelas

BANDAR SERI BEGAWAN,
Selasa, 4 Februari. - Seramai 40
peserta Program Masyarakat
Bermaklumat (PMB) anjuran
Jabatan Penerangan yang diketuai
oleh Pemangku Ketua Kampung
Pandan 'B', Awang Morney
bin Amat diberi pendedahan
mengenai 'Kefahaman Ajaran
Sesat dan Cara Menghindarinya'
yang disampaikan oleh
Bahagian Penguatkuasaan Agama,
Kementerian Hal Ehwal Ugama.

Taklimat diadakan di Dewan
Auditorium, Bangunan Tambahan,
Jabatan Penerangan.

Antara isi taklimat yang
disampaikan oleh Penolong
Pegawai Ugama, Awang Abdul
Kadir bin Abdul Rahman
menyentuh mengenai Islam
dalam konteks Negara Brunei
Darussalam dari segi kepercayaan
dan pengamalan adalah berasaskan
Mazhab Ahli Sunnah Waljamaah
mengikut pendekatan al-Asya'irah
dan al-Maturidiyyah dalam bidang
Usuluddin dan Mazhab Imam
Al-Shafi'e dalam bidang Syari'ah.

Pada sesi taklimat berkenaan,
Awang Abd. Kadir bin Abd.
Rahman menerangkan antara
ancaman seumpama itu datang
dari pelbagai sudut termasuk
wujudnya ajaran-ajaran songsang,
aliran-aliran baharu yang ekstrem,
amalan-amalan khurafat dan

sebagainya.
Antara langkah-langkah

menangani ajaran sesat hendaklah
melengkapkan diri dengan
Kefahaman Islam yang sebenar
melalui proses pembelajaran
secara formal atau tidak formal.

Selain memperkukuhkan jati
diri masyarakat Brunei melalui
konsep Melayu Islam Beraja
(MIB) dan dengan
menyebarkannya maklumat
kepada orang ramai tentang

individu atau kumpulan ajaran
yang dikenali pasti sesat melalui
media massa, khutbah dan
ceramah agar masyarakat Islam di
negara ini lebih berhati-hati dan
berwaspada terhadap pergerakan
mereka.

Oleh : Noraisah Haji Muhammed
Foto : Noraisah Haji Muhammed, Muhammad Asri Haji Awang Abas

PEGAWAI Adat Istiadat, Jabatan
Adat Istiadat Negara ketika
menyampaikan Taklimat bertajuk
'Terasul dan Bahasa Pengganti Diri'.

PARA peserta Program Masyarakat Bermaklumat (PMB) bergambar ramai
bersama tetamu kehormat, Yang Berhormat Ahli Majlis Mesyuarat Negara
selaku Pemangku Penghulu Mukim Labi juga pegawai dan kakitangan
Jabatan Penerangan.

PEMANGKU Pegawai Penerangan
Kanan selaku Ketua Bahagian
Kenegaraan dan Kemasyarakatan
ketika berucap pada Majlis
Pembukaan PMB.

PARA Peserta PMB yang diketuai
oleh Pemangku Ketua Kampung
Pandan 'B' mendengarkan taklimat
yang diadakan di Dewan Auditorium,
Bangunan Tambahan, Jabatan
Penerangan.

Ke muka 12

PJSC sambut Hari
Kanser Sedunia

JERUDONG, Selasa, 4 Februari.
- Pusat Pakar Pantai Jerudong
(PJSC) hari ini meraikan Hari
Kanser Sedunia bersama para
pesakit kanser dan rakan
kongsinya iaitu Yayasan
Kanak-Kanak Kanser (YASKA)
dan Kumpulan Sokongan Kanser
Payudara Brunei (BBCSG)
bertempat di PJSC.

Sambutan sempena Hari Kanser
Sedunia yang diraikan di PJSC

tersebut akan diakhiri dengan
acara Walk Run Cycle Event
bersempena dengan hari istimewa
tersebut pada 9 Februari 2020.

Antara aktiviti-aktiviti yang
diadakan semasa perhimpunan
hari ini, termasuk petak-petak
jualan daripada rakan-rakan
kongsi yang mempamerkan
peranan mereka dalam
menyokong pesakit kanser,
koleksi baju t-shirt penghidap

kanser yang mengambil bahagian
semasa Walk Run Cycle,
pengemas kini bersama UICC dan
juga pengedaran lencana-lencana
yang bertemakan Hari Kanser
Sedunia, biskut dan juga cupcakes
untuk para pengunjung.

Hari Kanser Sedunia disambut
pada setiap 4 Februari di seluruh
dunia dengan tujuan utamanya
bagi meningkatkan kesedaran
terhadap kanser melalui sokongan
dan koordinasi dari The Union for
International Cancer Control
(UICC).

Di samping itu, meningkatkan
kesedaran dan keprihatinan
orang ramai agar memberikan
maklumat atau melaporkan
pergerakan sesat kepada
pihak-pihak berkuasa.

Temu bual Pelita Brunei
bersama Pemangku Ketua
Kampung Pandan 'B', Awang
Morney berkata, taklimat yang
diikuti oleh peserta memang
bermanfaat, selain dapat

Dari muka 11 memberi maklumat yang jelas,
ia juga akan diterapkan dalam
menangani permasalahan yang
bakal dihadapi dalam memberi
kefahaman kepada anak buah
kampung.

Taklimat kedua bertajuk
'Terasul dan Bahasa Pengganti
Diri', disampaikan oleh Pegawai
Adat Istiadat, Jabatan Adat
Istiadat Negara, Awangku Mohd.
Noor Hamadi bin Pengiran
Ahmad.

Awangku Mohd. Noor Hamadi,

antara lain menghuraikan
mengenai 'Terasul dan Bahasa
Pengganti Diri' atau lebih dikenali
dengan panggilan 'Bahasa Raja-
Raja' atau 'Bahasa Orang Istana'.

Selain itu, 'Terasul dan Bahasa
Pengganti Diri' bukan sahaja
digunakan oleh kerabat diraja,
tetapi juga digunakan oleh
orang-orang tertentu seperti
mereka yang diberikan gelaran,

memegang peranan penting
dalam masyarakat, dan
memegang jawatan-jawatan
tertentu dalam kerajaan.

Pelita Brunei juga menemu bual
salah seorang peserta, iaitu
Dayang Hajah Siti Aisah binti
Haji Syukur, di mana
menurut beliau, dengan adanya
penerangan yang jelas,
mereka mendapat pembelajaran

mengenai terasul dan Bahasa
Pengganti diri' yang sebelum ini
tidak diketahuinya.

"Pengetahuan sebegini
insyaaAllah akan saya kongsikan
lagi bersama keluarga dan
rakan-rakan," jelasnya lagi.

PMB sehari suntuk itu diakhiri
dengan lawatan ke Pusat Latihan
Kesenian dan Pertukangan
Tangan di Kota Batu.

Siaran Akhbar dan Foto : Pusat Pakar Pantai Jerudong (PJSC)

PUSAT Pakar Pantai Jerudong bergambar ramai bersama para pesakit kanser dan rakan kongsi, iaitu Yayasan
Kanak-Kanak Kanser (YASKA) dan Kumpulan Sokongan Kanser Payudara Brunei (BBCSG).

Restoran Sihat kini
semakin meningkat

BANDAR SERI BEGAWAN,
Selasa, 4 Februari. - The Juice
Energy Shop kini menyertai
Program Restoran Sihat yang
dikendalikan oleh Pusat Promosi
Kesihatan (PPK), Kementerian
Kesihatan dalam usaha membantu
meningkatkan pilihan
pengambilan minuman lebih sihat
di negara ini.

Pelancaran program tersebut
berlangsung di The Juice
Energy Shop, Batu Bersurat
disempurnakan oleh Ketua PPK,
Dr. Hajah Norhayati binti Haji Md.
Kassim selaku tetamu kehormat.

The Juice Energy Shop
menyediakan pelbagai jenis jus
minuman yang dibuat daripada
buah-buahan asli 100 peratus tanpa
gula, bagi menggantikan minuman
manis sesuai untuk mereka yang

berdiet.
Trend pemilihan makanan sihat

di negara ini semakin meningkat
di kalangan rakyat Brunei,
terutama di restoran-restoran dan
kafe-kafe.

Namun begitu, orang ramai juga
haruslah menitikberatkan akan
kebersihan dan juga makanan yang
dimakan tersebut terjamin
daripada segi kesihatannya.

Untuk menyajikan atau
mendapatkan makanan yang sihat
tidaklah begitu rumit sekiranya
kita membuat pilihan makanan
yang betul.

Objektif utama program tersebut
adalah untuk meningkatkan
persekitaran makanan di
negara ini dengan meningkatkan
ketersediaan pilihan makanan
lebih sihat, dengan itu dapat

mewujudkan persekitaran pasaran
tempatan yang kondusif untuk
menyokong pilihan makanan yang
sihat dan memupuk budaya serta
amalan untuk memilih makanan
yang lebih sihat.

Restoran atau kedai makanan
yang mengambil bahagian
mestilah memenuhi kriteria yang

disediakan oleh PPK, di mana garis
panduan tersebut menyatakan
bahawa restoran atau kedai
makanan harus menyediakan
sekurang-kurangnya 25 peratus
menu pilihan lebih sihat.

Makanan atau minuman yang
dianggap sebagai pilihan lebih
sihat akan dilabelkan dengan Logo

Pilihan Sihat (Healthier Choice
Logo) pada menu.

Kerjasama tersebut adalah
penting untuk menyokong dan
mempromosikan inisiatif makanan
sihat di negara ini ke arah
mencapai Wawasan Brunei 2035
dalam meningkatkan kualiti
kehidupan.

Oleh : Dk. Siti Redzaimi Pg. Haji Ahmad
Foto : Mohd. Zul-Izzi Haji Duraman

KETUA Pusat Promosi Kesihatan (PPK), Kementerian Kesihatan
menyerahkan Sijil Program Restoran Sihat kepada The Juice Energy Shop.

PEMANGKU Ketua Kampung
Pandan 'B', Awang Morney bin
Amat semasa ditemu bual.

SALAH seorang peserta, Dayang
Hajah Siti Aisah binti Haji Syukur
semasa ditemu bual.

PARA Peserta Program Masyarakat Bermaklumat anjuran Jabatan Penerangan, Jabatan Perdana Menteri bagi
Kampung Pandan 'B', Mukim Kuala Belait menyaksikan salah satu pameran di Pusat Latihan Kesenian dan
Pertukangan Tangan.

Oleh : Dk. Siti Redzaimi Pg. Haji Ahmad
Foto : Dk. Siti Redzaimi Pg. Haji Ahmad, Ihsan Pusat Belia

PENOLONG Penyelia Pusat Belia
ketika ditemu bual.

PUSAT Belia Bandar Seri Begawan dirasmikan pada 20 Disember 1969 oleh Kebawah Duli Yang Maha Mulia Paduka Seri
Baginda Sultan Haji Hassanal Bolkiah Mu'izzaddin Waddaulah ibni Al-Marhum Sultan Haji Omar 'Ali Saifuddien Sa'adul
Khairi Waddien, Sultan dan Yang Di-Pertuan Negara Brunei Darussalam.

PUSAT tersebut dilengkapi dengan asrama dan kolam renang (atas dan
bawah).

PELBAGAI kemudahan disediakan, dinaik taraf dan sedang dirancang untuk
para belia mengikut peredaran masa sekarang (atas dan bawah).

Jadikan Pusat Belia
bertaraf antarabangsa!

BANDAR SERI BEGAWAN,
Isnin, 3 Februari. - Kesejahteraan
golongan belia serta komuniti
sekeliling merupakan salah satu
tanggungjawab yang dilaksanakan
oleh Pusat Belia.

Selain inisiatif pembangunan
fizikal yang bertujuan untuk
meningkatkan tahap sosioekonomi
dan kualiti infrastruktur kepada
golongan belia dan komuniti
sekeliling, langkah-langkah
pembangunan sosial juga perlu
diberikan perhatian khusus.

Adalah menjadi harapan Pusat
Belia dan Jabatan Belia dan Sukan
untuk melahirkan belia-belia
yang berjiwa besar, berbudaya,
berpengetahuan dan cemerlang
selaras dengan mewujudkan
persekitaran sebuah Pusat Belia
yang bertaraf antarabangsa.

Menurut Penolong Penyelia
Pusat Belia, Awang Ibrahim bin
Haji Sabli ketika ditemu bual oleh
Pelita Brunei, Pusat Belia
Bandar Seri Begawan sudah
pun menjangkau usianya Yang
Ke-50 Tahun, di mana pada
awal sejarahnya, peletakan batu
asas bangunan berkenaan

disempurnakan oleh Yang
Teramat Mulia Duli Pengiran
Muda Mahkota Hassanal Bolkiah
pada 27 Ogos 1967.

''Sementara pembukaan
rasminya pula sempurna
dirasmikan pada 20 Disember
1969 oleh Kebawah Duli Yang
Maha Mulia Paduka Seri
Baginda Sultan Haji Hassanal
Bolkiah Mu'izzaddin Waddaulah
ibni Al-Marhum Sultan Haji
Omar 'Ali Saifuddien Sa'adul
Khairi Waddien, Sultan dan
Yang Di-Pertuan Negara Brunei
Darussalam,'' jelasnya.

Pembinaan Pusat Belia yang
letaknya di Jalan Kianggeh
itu katanya, adalah semata-
mata dihasratkan oleh Kebawah
DYMM untuk memberi
kemudahan kepada golongan
belia bagi mengadakan dan
menjalankan aktiviti-aktiviti
yang bersesuaian.

Pusat tersebut menurutnya, juga
dilengkapi dengan asrama tempat
tinggal yang pada masa ini sudah
pun dinaik taraf dengan pelbagai
kemudahan untuk orang ramai
termasuk para pelancong dari
negara luar.

Beliau seterusnya menerangkan
penggunaan pusat tersebut
pertama kali dibukakan kepada
orang ramai sejak 23 Mac 1969
bagi mengadakan aktiviti-aktiviti
dalam bidang keugamaan,
kebudayaan, ekonomi, sukan
termasuk yang pernah dijalankan
sebelum ini, iaitu Skim Latihan
dan Kemajuan Belia Peringkat
Pertama yang sekarang ini dikenali

dengan Pusat Pembangunan
Belia.

Pelbagai kemudahan yang
disediakan di pusat tersebut seperti
Asrama; Bilik Persidangan; Dance
Studio; Share Kitchen; Dewan
Riadah; Dewan Silaturrahim;
Jamming Studio; Kawasan
Letak Kenderaan; Kolam
Renang; Bilik Gulingtangan,
Ruang Belia Kitani (RBK) dan
Surau.

Penubuhan pusat ini juga adalah
bagi menjunjung dan menyahut
titah Kebawah DYMM, yang
sering kali menekankan dalam
perutusan titah-titah baginda
agar golongan belia diberikan
perhatian, selain berharap agar
agensi-agensi kerajaan lebih giat
dalam melaksanakan peranannya
sebagai pemudah cara dalam hal
membantu dan membimbing aset
negara ini.

Hasrat untuk menghidupkan
kembali Pusat Belia sebagai pusat
pergerakan dan pembangunan
belia sukar untuk direalisasikan
tanpa sokongan dan penyertaan
padu daripada golongan belia dan
komuniti sekeliling.

Mereka juga harus melakukan
transformasi sikap dan gaya
hidup untuk mendukung hasrat
bagi menghidupkan Pusat Belia
sebagai pusat pergerakan dan
pembangunan belia.

Semangat menyayangi
dan bertanggungjawab kepada
persekitaran Pusat Belia ini
perlu dipupuk dan dipertingkatkan
dari semasa ke semasa ke arah
mencapai misi Pusat Belia.

Pusat Belia perlu
mempertingkatkan imej di
mata masyarakat sebagai sebuah
organisasi yang mempunyai
kewibawaan untuk membuat
perubahan yang telah dirancang
dan dijalankan.

Berbagai kemudahan sudah
dinaik taraf dan sedang dirancang
untuk para belia mengikut
peredaran masa sekarang.

Tinggal belia sahaja lagi
untuk mempergunakan serta
memperagakan semua kemudahan

yang sudah disediakan oleh
Kerajaan Kebawah DYMM

melalui Kementerian Kebudayaan,
Belia dan Sukan.

KEMENTERIAN KEWANGAN
DAN EKONOMI

PEMBERITAHUAN TAWARAN
SEBUT HARGA

KEMENTERIAN KEWANGAN
DAN EKONOMI

Bilangan Tawaran :
KKW / BPSM / 11 Q.1 / 2020

Tajuk Sebut Harga :
TAWARAN MENGHADAPKAN

SEBUT HARGA BAGI
PENGENDALIAN LATIHAN

DALAMAN (IN-HOUSE) 'COMPUTER
SKILLS : MICROSOFT WORD'

UNTUK PEGAWAI DAN
KAKITANGAN DI KEMENTERIAN

KEWANGAN DAN EKONOMI SERTA
JABATAN-JABATAN DI DALAMNYA

BAGI TAHUN 2020 HINGGA
TAHUN 2021.

Bilangan Tawaran :
KKW / BPSM / 11 Q.2 / 2020

Tajuk Sebut Harga :
TAWARAN MENGHADAPKAN

SEBUT HARGA BAGI
PENGENDALIAN LATIHAN

DALAMAN (IN-HOUSE) 'COMPUTER
SKILLS : MICROSOFT EXCEL'

UNTUK PEGAWAI DAN
KAKITANGAN DI KEMENTERIAN

KEWANGAN DAN EKONOMI SERTA
JABATAN-JABATAN DI DALAMNYA

BAGI TAHUN 2020 HINGGA
TAHUN 2021.

Bilangan Tawaran :
KKW / BPSM / 11 Q.3 / 2020

Tajuk Sebut Harga :
TAWARAN MENGHADAPKAN

SEBUT HARGA BAGI
PENGENDALIAN LATIHAN

DALAMAN (IN-HOUSE)
'COMPUTER SKILLS : MICROSOFT

POWERPOINT' UNTUK
PEGAWAI DAN KAKITANGAN

DI KEMENTERIAN KEWANGAN DAN
EKONOMI SERTA JABATAN-

JABATAN DI DALAMNYA BAGI
TAHUN 2020 HINGGA

TAHUN 2021.
Bilangan Tawaran :

KKW / BPSM / 11 Q.4 / 2020

Tajuk Sebut Harga :
TAWARAN MENGHADAPKAN

SEBUT HARGA BAGI
PENGENDALIAN LATIHAN

DALAMAN (IN-HOUSE) 'COMPUTER

SKILLS : MICROSOFT ACCESS'
UNTUK PEGAWAI DAN

KAKITANGAN DI KEMENTERIAN
KEWANGAN DAN EKONOMI SERTA
JABATAN-JABATAN DI DALAMNYA

BAGI TAHUN 2020 HINGGA
TAHUN 2021.

Bilangan Tawaran :
KKW / BPSM / 11 Q.5 / 2020

Tajuk Sebut Harga :
TAWARAN MENGHADAPKAN

SEBUT HARGA BAGI
PENGENDALIAN LATIHAN

DALAMAN (IN-HOUSE)
'TEAMBUILDING' UNTUK

PEGAWAI DAN KAKITANGAN
DI KEMENTERIAN KEWANGAN DAN

EKONOMI SERTA JABATAN-
JABATAN DI DALAMNYA BAGI

TAHUN 2020 HINGGA TAHUN 2021.

Bilangan Tawaran :
KKW / BPSM / 11 Q.6 / 2020

Tajuk Sebut Harga :
TAWARAN MENGHADAPKAN

SEBUT HARGA BAGI
PENGENDALIAN LATIHAN

DALAMAN (IN-HOUSE) 'THINKING
OUT OF THE BOX : INNOVATION

AND CREATIVITY' UNTUK
PEGAWAI DAN KAKITANGAN DI
KEMENTERIAN KEWANGAN DAN

EKONOMI SERTA JABATAN-
JABATAN DI DALAMNYA BAGI

TAHUN 2020 HINGGA TAHUN 2021.

JABATAN KEHAKIMAN NEGARA, JABATAN
PERDANA MENTERI

BILANGAN SEBUT HARGA :
JKN / BPEA / SH / 2020 (1)

KERJA-KERJA PEMBERSIHAN BAGI
BANGUNAN MAHKAMAH BESAR

BRUNEI DAN
MAHKAMAH-MAHKAMAH

SYARIAH, BANDRA SERI
BEGAWAN, BAGI TEMPOH

12 BULAN

PUSAT PENGURUSAN BENCANA KEBANGSAAN
KEMENTERIAN HAL EHWAL DALAM NEGERI

KEMENTERIAN PERTAHANAN

TAWARAN NO. :

Pelajar berwawasan
mampu tingkatkan

usaha meraih
kecemerlangan

TUTONG, Selasa, 4 Februari. -
Pelajar yang berwawasan dapat
menyumbang kepada diri,
keluarga dan negara kerana itu,
pelajar digalakkan untuk
meneruskan pembelajaran ke
peringkat seterusnya supaya akan
terus meningkatkan lagi usaha
dalam meraih kecemerlangan.

Pelajar lepasan 'O' Level juga
punyai pelbagai peluang untuk
melanjutkan pelajaran bukan
sahaja tertumpu di Pusat
Tingkatan Enam, malahan juga

ke institusi pengajian tinggi
seperti yang disediakan oleh
Kerajaan Kebawah Duli Yang
Maha Mulia Paduka Seri
Baginda Sultan dan Yang
Di-Pertuan Negara Brunei
Darussalam yang memberi
kemudahan dan peluang
pendidikan percuma kepada
rakyat dan penduduk negara ini
yang harus dimanfaatkan dan
digunakan sepenuhnya.

Awangku Mohammad Izzat
Safwan bin Pengiran Mohd
Fhame Masiswaddy, pelajar
lepasan O'Level dari Sekolah
Menengah Pengiran Anak Puteri
Hajah Rashidah Sa'adatul
Bolkiah berkata, beliau akan
melanjutkan pelajaran di Pusat
Tingkatan Enam Tutong (PTET)
memandangkan beliau tinggal di
Lumut, Daerah Belait.

Beliau yang memperolehi 7 'O'
Level, sangat berminat
mengambil mata pelajaran
Syariah, Usuluddin dan
Accounting di PTET
memandangkan beliau minat
dalam mata pelajaran tersebut.

Dalam kesempatan ini, beliau
turut mengongsikan tip bagi
mendapat keputusan yang
cemerlang, iaitu sering
mengulang kaji pelajaran, solat
dan berdoa kepada Allah serta
memohon restu kepada kedua ibu
bapanya.

Berita dan Foto : Dk. Vivy Malessa Pg. Ibrahim

AWANGKU Mohammad Izzat
Safwan bin Pengiran Mohd Fhame
Masiswaddy, pelajar lepasan
'O' Level dari Sekolah Menengah
Pengiran Anak Puteri Hajah
Rashidah Sa'adatul Bolkiah.

Berita dan Foto : Aimi Sani

DAYANG Nurul Ain Zulaikha binti Haji
Sharin, lepasan 'O' level dari Maktab
Sains Paduka Seri Begawan Sultan
mendapat keputusan 8 'O' Level.

DAYANG Fatin Syahirah binti Ahmad
Al-Shokry dari Sekolah Tinggi
Perempuan Raja Isteri mendapat
keputusan cemerlang, 9 'O' Level.

Pelajar cemerlang
kongsi kejayaan

BANDAR SERI BEGAWAN,
Isnin, 3 Februari. - Para pelajar
lepasan 'O' Level kini mempunyai
pelbagai peluang untuk
melanjutkan pelajaran bukan
sahaja tertumpu untuk memasuki
pusat-pusat tingkatan enam,
malahan ke institusi pengajian
tinggi seperti Politeknik Brunei,
Institut Pendidikan Teknikal
Brunei (IBTE) dan institusi
pengajian tinggi swasta mengikut
minat dan kriteria yang telah
ditetapkan.

Kemudahan dan peluang
pendidikan yang disediakan oleh
pihak kerajaan perlulah
dimanfaatkan dengan sepenuhnya
apatah lagi bagi pelajar-pelajar
lepasan 'O' Level yang baharu

sahaja menerima keputusan
masing-masing.

Dayang Nurul Ain Zulaikha
binti Haji Sharin, lepasan 'O' Level
dari Maktab Sains Paduka Seri
Begawan Sultan ketika
ditemui berkata bahawa segala
penat lelah ke arah merealisasikan
cita-cita beliau terlaksana setelah
berjaya mendapat 8 'O' Level.
Dayang Nurul Ain juga
berkesempatan berkongsi rahsia
kejayaannya iaitu sentiasa
mendirikan sembahyang, berdoa
dan meminta restu serta
keberkatan daripada kedua-dua
orang tua.

''Kedua haruslah membuat
jadual harian dan bahagi masa
untuk pembelajaran serta masa

peribadi. Masa peribadi itu sangat
penting kerana ia dapat membantu
mengurangkan tekanan setelah
penat belajar. Ketiga, mengulang
kaji empat ke lapan bulan sebelum
peperiksaan berlangsung dan
sebaiknya menulis nota setiap hari
untuk mudah mengingati kembali
apa yang dipelajari sewaktu
sekolah. Terakhir sekali yang
paling penting juga adalah banyak
mengulang kaji dari kertas
peperiksaan yang lepas kerana ia
banyak membantu saya untuk
menjawab soalan-soalan
peperiksaan,'' ujar beliau.

Beliau akan meneruskan
pembelajarannya di peringkat 'A'
Level di Maktab Duli Pengiran
Muda Al-Muhtadee Billah dan
merancang untuk mengambil
subjek Psikologi, Sastera Bahasa
Inggeris dan Syariah.

Sementara itu, Dayang Fatin
Syahirah binti Ahmad Al-Shokry
dari Sekolah Tinggi Perempuan
Raja Isteri yang turut mendapat
keputusan cemerlang iaitu 9 'O'
Level melahirkan rasa syukur dan
teruja kerana mendapat keputusan
sedemikian.

''Saya berasa amat bersyukur
kerana telah dapat membanggakan
kedua ibu bapa saya. Saya akan
melanjutkan pelajaran ke Pusat
Tingkatan Enam Meragang dan
merancang untuk mengambil mata
pelajaran Business Studies,
Psikologi dan Sastera Bahasa
Inggeris dengan harapan akan
dapat menceburi bidang
pemasaran perniagaan sebagai
seorang Pegawai Pemasaran pada
satu hari nanti insyaaAllah,''
tambah beliau.

KAMPUNG LABU ESTET

Hobi jadi sumber jana
pendapatan tambahan

Terma dan Syarat :
1. Penyertaan dibuka kepada orang ramai yang berusia
lingkungan 15 hingga 40 tahun, yang terdiri daripada rakyat dan
penduduk Negara Brunei Darussalam kecuali warga Jabatan
Penerangan.
2. Pendapat awda hendaklah ditaip jarak langkau dua baris
dan panjang pendapat awda mestilah antara 200 hingga
300 patah perkataan.

Serlahkan kreativiti penulisan awda dengan menyertai ruangan ini :

3. Nama penuh, nombor kad pengenalan, alamat lengkap dan
nombor telefon hendaklah disertakan dan dihantar kepada :

SIDANG PENGARANG MINDA PEMBACA
Bahagian PELITA BRUNEI, Jabatan Penerangan

Lapangan Terbang Lama, Berakas
Bandar Seri Begawan, BB3510

Negara Brunei Darussalam.
atau melalui

E-mel : pelita.brunei@information.gov.bn

TAJUK-TAJUK MINDA PEMBACA :
1. 'Langkah Memupuk Semangat Nasionalisme' Tarikh Tutup : 5 Februari 2020
2. 'Hasil Pertanian dan Perikanan Negara Penting' Tarikh Tutup : 12 Februari 2020
3. 'Wujudkan Suasana Harmoni di Tempat Kerja' Tarikh Tutup : 19 Februari 2020

Manfaatkan ledakan Revolusi Industri 4.0

Semai semangat patriotik pelajar

BANDAR SERI BEGAWAN,
Selasa, 4 Februari. - Jabatan
Penerangan, Jabatan Perdana
Menteri melalui Unit Kenegaraan,
Bahagian Kenegaraan dan
Kemasyarakatan kali ini
mengadakan Program Taklimat
Kenegaraan Raja Kita,
Menghayati Bendera dan Lagu
Kebangsaan Negara Brunei
Darussalam di Sekolah Arab
Rimba.

Program dihadiri seramai 200
penuntut Tahun 7 dan tenaga
pengajar sekolah berkenaan.

Program merupakan salah satu
usaha berterusan Jabatan
Penerangan dalam menyemai
cinta terhadap Raja, agama,
bangsa dan negara; di
samping mengukuhkan semangat
solidariti, patriotik dan
kenegaraan yang tinggi dalam diri
penuntut melalui cintakan Raja,
bendera negara dan lagu
kebangsaan.

Antara pengisian program,
Taklimat Kenegaraan yang
disampaikan oleh Pegawai
Penerangan, Awang Mohammad

Hisyam bin Idris, selaku Ketua
Unit Kenegaraan, Bahagian
Kenegaraan dan Kemasyarakatan.

Dalam taklimat tersebut,
beliau antara lain menyentuh
mengenai Raja Kita, tatacara
menaik-kibarkan bendera negara
dan sejarah Lagu Kebangsaan
Negara Brunei Darussalam 'Allah
Peliharakan Sultan' dengan
terperinci.

Diikuti dengan menyaksikan
klip video 'Kibarkanlah Dengan
Megah Bendera Negara', 'Semarak
Pengibaran Bendera Negara'
dan Video Animasi 'Tatacara
Menaikkan Bendera Negara'.

Para penuntut juga berpeluang

menyertai Kuiz Kenegaraan
yang dikendalikan oleh Jabatan
Penerangan.

Taklimat diakhiri dengan
penyampaian hadiah kepada para
penuntut yang berjaya menjawab
kuiz kenegaraan.

Siaran Akhbar : Jabatan Penerangan
Foto : Ampuan Haji Mahmud Ampuan Haji Tengah

PENUNTUT Tahun 7 Sekolah Arab Rimba yang menghadiri Program Taklimat
Kenegaraan Raja Kita, Menghayati Bendera Dan Lagu Kebangsaan Negara
Brunei Darussalam (atas dan kanan).

PEGAWAI Penerangan selaku
Ketua Unit Kenegaraan, Bahagian
Kenegaraan dan Kemasyarakatan
ketika menyampaikan Taklimat
Kenegaraan.

Rencana dan Foto :
Ak. Jefferi Pg. Durahman

Oleh : Norliah Md. Zain
Foto : Jabatan Penerangan

Siaran Akhbar dan Foto : Pasukan Polis Diraja Brunei

Padah mencuri
tabung masjid!

TERTUDUH Abdul Aziz bin Haji Awang Brahim, 19 tahun dan Mohd. Hafiz
bin Hamran, 18 tahun kedua-dua tidak mempunyai sebarang pekerjaan.

TUTONG, Isnin, 3 Februari. - Balai Polis Lamunin, Pasukan Polis
Diraja Brunei (PPDB) berjaya membuat penangkapan ke atas dua
orang suspek lelaki warga tempatan berhubung kes curi tabung
masjid yang dilaporkan berlaku di Masjid Kampung Birau, Lamunin
pada 1 Februari 2020 lalu.

Tertuduh Abdul Aziz bin Haji Awang Brahim, 19 tahun dan Mohd.
Hafiz bin Hamran, 18 tahun kedua-dua tidak mempunyai sebarang
pekerjaan dihadapkan ke Mahkamah Majistret, Bandar Seri Begawan
pada 3 Februari 2020 bagi sebutan kes atas kesalahan dibawah
Seksyen 380 Kanun Hukuman Jenayah Penggal 22, iaitu kesalahan
mencuri dalam bangunan.

Kedua tertuduh mengaku bersalah di hadapan Hakim Majistret dan
pihak mahkamah mengarahkan kedua tertuduh dilepaskan jamin
Mahkamah sebanyak BND3,000 atau seorang penjamin tempatan,
walau bagaimanapun memandangkan tidak ada penjamin, kedua
tertuduh kemudian di reman di Penjara Maraburong sehingga 25
Februari 2020 bagi penetapan hukuman.

PPDB menggesa kepada masyarakat awam agar sentiasa
memantau dan menasihati ahli keluarga, terutama sekali melibatkan
kalangan remaja agar jangan terjerumus dengan kegiatan-kegiatan
jenayah yang boleh sahaja merosakkan dan menghancurkan masa
hadapan mereka.

Institusi kekeluargaan amat penting dan berperanan dalam
membentuk sahsiah para remaja supaya tidak mudah terpengaruh
dengan faktor persekitaran dan pergaulan sosial.

Ambillah peranan serta bimbinglah mereka kerana mereka
(remaja) merupakan penaung dan bakal-bakal pemimpin pada masa
hadapan.

1. Nyatakan jenis ayat di bawah ini :
Tolong simpan pisau itu di dalam laci.
a) Ayat perintah
b) Ayat tanya
c) Ayat penyata

2. Apakah makna peribahasa 'Berat Hati'.
a) Tidak sampai hati / enggan melakukan sesuatu
b) Tidak mengendahkan atau tidak mempedulikan sesuatu
c) Perkara yang menjadi sebut-sebutan orang.

3. Pilih dan gariskan kata sendi nama yang sesuai.
Jangan bersikap biadap terhadap / kepada ibu bapa.

019

TARIKH TUTUP : 17 Februari 2020

JAWAPAN UNTUK SOALAN ALAI PINTAR 018
1. b) Lambat pergerakan
2. b) menolong kawan yang susah, bersopan santun, sayang kepada ibu bapa
3. a) Najis berat iaitu anjing dan babi serta keturunannya

PEMENANG ALAI PINTAR 018 :
Nama : Muhammad Mishary Ar-Rayyan bin Mohammad Sufri

No. Surat Beranak / Kad Pengenalan : 0117668-01. Sekolah : Learning Tree School

Siaran Akhbar dan Foto : Jabatan Pengangkutan Darat

Tujuh pemandu 'lumba haram'
diambil tindakan

BANDAR SERI BEGAWAN,
Selasa, 4 Februari. - Susulan
serbuan terhadap satu kegiatan
lumba haram bertempat di kawasan
lapang Kompleks Dewan
Kemasyarakatan Daerah Tutong
pada Ahad, 26 Januari 2020,
Jabatan Pengangkutan Darat (JPD)
mengambil tindakan terhadap tujuh
pemandu kenderaan bermotor yang
terlibat dalam kegiatan perlumbaan
haram berkenaan.

JPD telah mengarahkan
pemilik-pemilik kenderaan terbabit
untuk membawa kenderaan mereka
ke Pusat Pemeriksaan Kenderaan,
Ibu Pejabat JPD Gadong untuk
pemeriksaan lanjut.

Hasil pemeriksaan JPD
mendapati enam buah kenderaan
yang terbabit dalam lumba haram
tersebut telah diubahsuai tanpa
kebenaran.

Sehubungan itu, JPD
mengarahkan para pemilik
kenderaan-kenderaan berkenaan
untuk mengubah semula bentuk
kenderaan mengikut spesifikasi
asal.

Susulan kesalahan tersebut juga,
dua dari kenderaan yang terbabit
telah ditarik semula Lesen

Kenderaannya.
Di samping itu, 14 kompaun

telah dikeluarkan kepada enam
pemandu kerana membuat
kesalahan mengubahsuai
kenderaan tanpa kebenaran.

JPD memaklumkan bahawa
mana-mana pemandu kenderaan
bermotor yang tidak mematuhi
Peraturan 3 Peraturan Lalulintas
Jalan Raya Penggal 68 iaitu
kenderaan yang tidak mematuhi
Akta dan Peraturan Lalulintas Jalan
Raya / Kenderaan yang diubahsuai,
boleh dikenakan kompaun
berikut:Kesalahan Pertama :
BND50; Kesalahan Kedua :
BND150; Kesalahan Ketiga:
BND300; Kesalahan Keempat :
BND500 dan Kesalahan,
seterusnya : Pemandu boleh
dihadapkan ke Mahkamah.

Di bawah Bab 37A (7) Akta
Lalulintas Jalan Raya Penggal 68,
iaitu mana-mana orang yang
menganjurkan atau yang
mengambil bahagian dalam
apa-apa pertandingan atau ujian

kelajuan tanpa kelulusan bertulis
Pesuruhjaya Polis dan mana-mana
pemandu atau orang yang
bertanggungjawab terhadap
apa-apa pertandingan atau ujian
kelajuan adalah bersalah kerana
melakukan satu kesalahan:
Hukuman denda tidak kurang
daripada BND1,000 tetapi tidak
lebih daripada BND2,000 dan
penjara enam bulan dan sekiranya
sabit kesalahan kedua atau
berikutnya, denda tidak kurang
daripada BND2,000 tetapi tidak
lebih daripada BND3,000 dan
penjara 12 bulan.

JPD juga memohon kerjasama
orang ramai untuk mengongsikan
sebarang perkara yang boleh
menjejaskan keselamatan jalan
raya dengan menghubungi Talian
Darussalam 123 atau melalui
Aplikasi WhatsApp Talian
Darussalam +673 8333123 ataupun
melayari laman sesawang Talian
Darussalam www.123.gov.bn
dengan menyertakan gambar
mengenai kenderaan terbabit.

ANTARA kenderaan yang diarahkan untuk menjalani pemeriksaan di Pusat Pemeriksaan Kenderaan, Jabatan
Pengangkutan Darat, Gadong.



HARI RABU 5 FEBRUARI 2020

PASUKAN Kementerian Pendidikan berjaya merangkul
juara Kejohanan Bola Jaring di antara Kementerian-
kementerian sempena Hari Perkhidmatan Awam Ke-26,
Tahun 2019 setelah menewaskan Kementerian Kesihatan
31 - 29 melalui empat set perlawanan pada perlawanan
akhir yang berlangsung di Dewan Serbaguna, Kompleks
Sukan Negara Hassanal Bolkiah, Berakas pada 2 Februari
2020.

Berita dan Foto : Ak. Syi'aruddin Pg. Dauddin

PEMANGKU Pengarah Jabatan Belia dan Sukan (JBS), Kementerian Kebudayaan, Belia dan Sukan hadir selaku tetamu kehormat pada Kejohanan Badminton Liga Berpasukan Kebangsaan
Negara Brunei Darussalam Tahun 2020 anjuran Persatuan Badminton Kebangsaan Brunei Darussalam.

BANDAR SERI BEGAWAN, Isnin, 3
Februari. - Seramai 120 peserta daripada
lapan pasukan mengikuti Kejohanan
Badminton Liga Berpasukan Kebangsaan
Negara Brunei Darussalam Tahun 2020
anjuran Persatuan Badminton Kebangsaan

Brunei Darussalam di Pusat Belia, Bandar
Seri Begawan, di sini.

Setiausaha Agung Persatuan Badminton
Kebangsaan Brunei Darussalam, Awang
Mohd. Zuno Kartono bin Haji Ali berkata
setiap pasukan akan membariskan

pemain-pemain yang akan bertanding pada
Kategori Beregu Lelaki Di Bawah 21
Tahun; Kategori Veteran 50 Tahun
Berpasangan dengan 55 Tahun; Kategori
Beregu Lelaki Terbuka Pertama; Kategori
Beregu Perempuan dan Kategori Beregu
Lelaki Terbuka Kedua.

Awang Mohd. Zuno Kartono juga
menjelaskan, kejohanan yang diadakan
dengan kerjasama Jabatan Belia dan Sukan
(JBS), Kementerian Kebudayaan, Belia dan
Sukan tersebut akan berlangsung selama
tujuh hari, iaitu dua hari pada bulan

Februari, dua hari pada bulan Mac dan tiga
hari pada bulan April, jelas Awang Mohd.
Zuno Kartono.

"Tujuannya adalah untuk mengeratkan
lagi hubungan silaturahim di antara semua
pemain-pemain badminton, selain untuk
mencari pemain untuk diketengahkan bagi
mengikuti program selanjutnya dan
seterusnya mengikuti pertandingan
antarabangsa seperti SUKMA dan
Arafura," katanya.

Hadir selaku tetamu kehormat pada
majlis tersebut ialah Pemangku Pengarah
JBS, Dayang Mariam binti Ulat.

ANTARA suasana Kejohanan
Badminton Liga Berpasukan
Kebangsaan tersebut (kiri dan
kanan).

